Տ Ե Ղ Ե Կ Ա Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

ՀՀ կառավարության 2010 թվականի գործունեության միջոցառումների ծրագրում էներգետիկայի և բնական պաշարների ոլորտների մասով ներառված էին թվով 10 միջոցառումներ, որոնց վերաբերյալ համապատասխան առաջարկությունների նախագծերը սահմանված կարգով ներկայացվել  են ՀՀ կառավարության քննարկմանը:

Էներգետիկայի և բնական պաշարների ոլորտներով ՀՀ կառավարության 2010 թվականի գերակա խնդիրների իրականացման արդյունքում. 



2010թ. ապրիլի 21-ին շահագործման է հանձնվել Երևանի համակցված շոգեգազային ցիկլով էլեկտրակայանը տեխնիկական հետևյալ ցուցանիշներով` 271,7 ՄՎտ ընդհանուր դրվածքային, 241,9 դրվածքային էլեկտրական և 434,9 ԳՋ/ժ ջերմային հզորությումբ: 
Որոտանի հիդրոէլեկտրակայանների համալիրի վերականգնման ծրագրի իրականացման համար ՀՀ ֆինանսների նախարարության և Գերմանական KfW բանկի և «Որոտանի հիդրոէլեկտրակայանների համալիր» ՓԲԸ-ի միջև 2010թ. հոկտեմբերի 20-ին կնքվեց վարկի տրամադրման և իրականացման պայմանագիր` 51 մլն. եվրո գումարի չափով: 


2010թ. հոկտեմբերի 15-ին ՀՀ կառավարության, ի դեմս ՀՀ էներգետիկայի և բնական պաշարների նախարության և իրանական «Թավան Աաբ Արազ» ընկերության միջև ստորագրվեց Թույլտվության համաձայնագիր` Արաքս գետի վրա Կառուցում-տնօրինում-շահագործում-փոխանցում սկզբունքով` Մեղրի հիդրոէլեկտրակայան կառուցելու վերաբերյալ:

2010 հոկտեմբերի 15-ին տեղի ունեցավ «Իրան-Հայաստան 400 կՎ երրորդ երկշղթա էլեկտրահաղորդման գծի» շինարարության հիմնարկեքի արարողությունը: Շարունակվում են «Նորավան» 400/220/20 կՎ ենթակայանի նախագծային աշխատանքները: 


Հրազդան-Շինուհայր 220 կՎ լարման գործող օդային գծի վերակառուցման աշխատանքների նախապատրաստման նպատակով Հայաստանի Հանրապետության և Վերակառուցման և զարգացման միջազգային բանկի  միջև 2010թ. մայիսի 20-ին ստորագրվեց «էլեկտրամատակարարման  հւսալիության և էներգախնայողության  ծրագրի նախապատրաստման կանխավճար» համաձայնագիրը, որով Համաշխարային բանկը Հայաստանի Հանրապետությանը որպես վարկ, տրամադրում է 1,000,000 ԱՄՆ դոլար «կանխավճար»: Նշված կանխավճարային համաձայնագիրը ուժի մեջ  մտավ 2010թ. դեկտեմբերի 15-ին: Միջազգային մրցույթի արդյունքում ընտրվեց Ծրագրի տեխնիկատնտեսական հիմնավորման և իրականացման աջակցման խորհրդատու: 

2010թ. օգոստոսի 20-ին ՌԴ և ՀՀ կառավարությունների միջև ստորագրվեց  ՀՀ-ում նոր միջուկային էներգաբլոկի(ների) կառուցման հարցերում համագործակցության մասին միջկառավարական համաձայնագիր, որը հաստատվեց ՀՀ նախագահի 2010 թվականի դեկտեմբերի 11-ի ՆՀ-293-Ն հրամանագրով: 


Ընդերքի պահպանության, վերարտադրության, արդյունավետ և համալիր օգտագործումն ապահովելու նպատակով մշակվել և ՀՀ կառավարությունում քննարկելուց հետո ՀՀ Ազգային Ժողով է ներկայացվել   «Ընդերքի մասին» ՀՀ օրենսգրքի  և «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Բնապահպանական վերահսկողության մասին» Հայաստանի Հանրապետության օրենքում փոփոխություններ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքների նախագծերի փաթեթը:
*  *  *


Էներգետիկայի ոլորտում 2010 թվականի կարևորագույն ձեռքբերումներն են.



2010թ. ապրիլի 21-ին Երևանի համակցված շոգեգազային ցիկլով էլեկտրակայանի  շահագործման հանձնումը: 


Հայաստանում SCADA/կապի համակարգի ներդրման աշխատանքների ավարտը 2010թ. հոկտեմբերին: 


Ճապոնիայի կառավարության աջակցությամբ իրականացված «Էլեկտրահաղորդման և բաշխիչ համակարգեր» վարկային ծրագրի շրջանակներում` 2010թ. սեպտեմբերին թվով 17 հատ 110 կՎ ենթակայանների վերականգնման աշխատանքների ավարտը:
2010 հոկտեմբերի 15-ին տեղի ունեցած «Իրան-Հայաստան 400 կՎ երրորդ երկշղթա էլեկտրահաղորդման գծի» շինարարության հիմնարկեքի արարողությունը, որը ծառայելու է ԻԻՀ և ՀՀ էներգահամակարգերի միջև էլեկտրաէներգիայի փոխանակման հզորությունների ավելացմանը: 
2010 թվականի օգոստոսի 20-ին ստորագրվել է «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի տարածքում նոր միջուկային էներգաբլոկներ կառուցելու համար համագործակցության մասին» համաձայնագիրը, համաձայն որի կանոնակարգվում է ՀՀ և ՌԴ մասնակցությունը Հայաստանի տարածքում նոր միջուկային էներգաբլոկների կառուցման աշխատանքներում: 
*  *  *


2010 թվականին էներգետիկայի ոլորտում վերը նշված ձեռքբերումները հնարավորություն ընձեռեցին նախապատրաստել բավարար հիմքեր 2011 թվականին առաջընթաց կանխատեսելու, էներգահամակարգի համար գերակա ուղղություններ սահմանելու, բեկումնային զարգացում և տնտեսական աճի առաջընթաց ակնկալելու գործունեության հետևյալ  ուղղություններով ու դրանց իրականացմանն ուղղված ծրագրերով.

 Որոտանի ՀԷԿ-երի համակարգի վերազինման աշխատանքների իրականացման նպատակով գործընթացի կազմակերպում:
Մեղրի ՀԷԿ-ի շինարարության մեկնարկում: 

Իրան-Հայաստան 400 կՎ լարման էլեկտրահաղորդման օդային գծի կառուցում և Վրաստան-Հայաստան 400 կՎ լարման էլեկտրահաղորդման օդային գծի կառուցման համար անհրաժեշտ համաձայնագրերի ու պայմանագրերի կնքում:

Հրազդան-Շինուհայր 220 կՎ լարման գործող օդային գծի վերակառուցման համար Համաշխարհային բանկի հետ վարկային համաձայնագրի կնքում, գործընթացի կազմակերպում:
 Հայկական ԱԷԿ-ում նոր միջուկային էներգաբլոկի կառուցման հարցում ներդրողների հետ բանակցությունների վարում:

Իրան-Հայաստան նավթամթերքատար խողովակաշարի և նավթամթերքների տերմինալի կառուցման գործընթացի կազմակերպում:
Բնական պաշարների ոլորտի մասով 2011 թվականի կարևորագույն խնդիր է հանդիսանում «Ընդերքի մասին» ՀՀ նոր օրենսգրքի և նրանից բխող ենթաօրենսդրական ակտերի ընդունումը: Վերջիններս առավելագույնս կնպաստեն ընդերքօգտագործման ոլորտի կարգավորման գործընթացին և արդյունքում նախադրյալներ կստեղծեն այդ ոլորտում տնտեսական զգալի աճ ապահովելու համար:

